
上留覽〈出太岳集〉

七月時歲比不登又多水旱

上詔書數下賜民田租而郡國奉行不勤督賦益急閭閻

愁嘆盜賊竊發　詔責有司加意牧養令主訐議佐百姓

民有窮餓或歲大祲若歲久賦重度終不能輸將者其悉

除之〈出太岳集〉

時太倉所儲足支八年獨　大帑無羡金而民閒復苦輸

粟終歲勤動不得休暇上下交病閣臣請令今歲賜民氓

折十分之三實公帑寬民力眞兩利之道

上從之〈出太岳集〉

　馮司禮保之侄都督馮邦寧時以貴倨使酒淩市人適

　遇江陵相班𨽾姚曠者勸之邦寧手毆姚曠曠卽捽其

　衣帶同赴朝房白江陵江陵卽致一帖與司禮云其侄

　之使酒失儀宜戒飭馮杖其侄四十奏革職待罪一年

　方得與朝列〈出太岳集〉

　江陵子懋修曰按此一事卽士大夫之賢者猶不能無

　護短之意作于言色而馮公信公之深竟割愛以義斷

　之可謂兩難矣〈出大島行寔〉

　

--

丁丑〈萬曆五年〉

二月會試以禮部尙書兼大學士張四維詹事兼侍講學

士申時行充主試官取馮夢禎等三百五十名

三月廷試賜進士沈懋張嗣修曾朝節等及第出身有差

　是科蘇濬楊起元馮琦俱以文行名世庶吉士二十八

　人以掌詹汪鏜少詹王錫爵敎習之

命考試就敎舉人舊例就敎舉人署府州縣學訓導之職

仍准下科會試一次三年之後考其年力精壯通達民事

者陞有司正官次則量轉學正敎諭以次漸陞有司以其

未經國學作養故資以廪給以進學習事爲將來用之之

地近年浸失此意不能驟復初制江陵議以所考上中卷

兩項內畧示釐正擬以上卷授州學正中卷前半授縣學

敎諭後半俱授以府州縣各人才衆多所在儒學訓導仍

准會試一次三年之後陞正官今次查有見缺盡與除授

如員缺不彀著令在部聽候陸續選除毋令盡縱囘籍以

壞政體餘照例施行

五月　詔修慈慶　慈寧宮首輔張居正上言　兩宮規

制甚備又至壯麗足以娱

聖母萬壽不宜時詘舉嬴令群臣嘖有煩言

上入吿

